
PERUTUSAN PENGERUSI 
 

Salam Sejahtera dan Salam Hormat. 

 

Terlebih dahulu, saya merakamkan setinggi-
tinggi penghargaan dan terima kasih kerana diberi 
kesempatan untuk menyampaikan perutusan dalam 
Laporan Tahunan Koperasi MCIS Berhad bagi tahun 
2025. 

Tahun 2025 merupakan tahun yang mencabar. 
Namun begitu, Koperasi MCIS Berhad terus komited 
melaksanakan perancangan strategik yang telah 
ditetapkan, dengan memberi fokus kepada pengukuhan 
kedudukan Koperasi serta kepentingan anggota. 

Saya ingin mengucapkan tahniah kepada seluruh warga Koperasi MCIS Berhad 
kerana berjaya mengekalkan kedudukan ke-14 dalam Profil 100 Koperasi Terbaik 
Malaysia. Pencapaian ini adalah hasil usaha dan kerjasama Anggota Lembaga, anggota-
anggota Koperasi, pihak pengurusan serta seluruh warga kerja Koperasi. 

Tiga Sumber Utama Pendapatan 

Koperasi MCIS Berhad bergantung kepada tiga sumber utama pendapatan: 

1. MCIS Insurance Berhad – perniagaan insurans hayat; 

2. The Pacific Insurance Berhad – perniagaan insurans am; dan 

3. Hartanah dan Bangunan Koperasi MCIS, termasuk Wisma Koperasi MCIS di Petaling 
Jaya. 

Ketiga-tiga sumber ini amat penting kepada kekuatan kewangan Koperasi. 

Bagi MCIS Insurance Berhad, kita telah melalui tempoh yang mencabar sejak tiga 
tahun kebelakangan ini apabila Koperasi tidak menerima dividen, di samping menghadapi 
keperluan tambahan suntikan modal bagi memenuhi Capital Adequacy Ratio (CAR). 



2

Keadaan ini memerlukan Lembaga membuat pertimbangan yang teliti demi menjaga 
kestabilan kewangan Koperasi. 

Bagi The Pacific Insurance Berhad, selepas kira-kira tiga tahun tanpa menerima 
dividen, kita akhirnya menerima semula dividen. Perkembangan ini amat dialu-alukan dan 
membantu menambah sumber pendapatan Koperasi. 

Pada masa yang sama, hartanah dan bangunan Koperasi terus menjadi aset 
strategik. Lembaga akan memastikan aset-aset ini diurus, diselenggara dan dimanfaatkan 
secara optimum bagi memberikan pulangan yang lebih baik. 

Bagi tahun kewangan berakhir 31 Disember 2025, Lembaga terus memberi 
tumpuan kepada pengukuhan prestasi dan kewangan Koperasi. 

Dalam usaha mengekalkan pulangan kepada anggota, Lembaga bersetuju 
mencadangkan pembayaran dividen sebanyak 6%, menggunakan dana Kumpulan Wang 
Terkumpul, tertakluk kepada kelulusan Mesyuarat Agung Perwakilan Tahunan dan 
Suruhanjaya Koperasi Malaysia (SKM). 

Keputusan ini dibuat dengan mengambil kira kepentingan anggota, di samping 
memastikan kestabilan dan kelangsungan Koperasi untuk jangka panjang. 

Dalam aspek CSR, Koperasi MCIS Berhad bersama MCIS Insurance Berhad terus 
memberikan sumbangan kepada anak-anak anggota yang mencapai kecemerlangan 
akademik sebagai galakan untuk mereka terus berjaya. 

Koperasi juga bekerjasama dengan The Pacific Insurance Berhad dalam 
menyediakan perlindungan khairat kematian dan perlindungan insurans individu pada 
kadar premium yang lebih berpatutan. 

Lembaga sentiasa mengambil pendekatan yang berhati-hati dan 
bertanggungjawab dalam membuat keputusan. Setiap aktiviti dan pelaburan dinilai dari 
aspek risiko, kos, manfaat serta pulangan kepada Koperasi. 

Kami akan terus memastikan pentadbiran Koperasi dilaksanakan secara 
berhemah, telus, bertanggungjawab dan berintegriti, dengan mematuhi Undang-Undang 
Kecil Koperasi serta Akta Koperasi 1993. 

Saya bersama Anggota Lembaga akan terus menjaga kepentingan Koperasi dan 
anggota melalui peningkatan kecekapan, penambahbaikan berterusan serta kerjasama 
erat antara Lembaga, Jawatankuasa Kecil, Jawatankuasa Audit Dalaman, pihak 
pengurusan dan seluruh anggota. 

Saya percaya kejayaan Koperasi adalah hasil usaha bersama. Dengan semangat 
kebersamaan dan tadbir urus yang baik, kita mampu membina Koperasi MCIS Berhad 
yang lebih kukuh, berdaya saing dan mampan. 

Akhir kata, saya merakamkan setinggi-tinggi penghargaan dan terima kasih kepada 
Bank Negara Malaysia, Suruhanjaya Koperasi Malaysia (SKM), Maktab Koperasi Malaysia, 
ANGKASA, MCIS Insurance Berhad, The Pacific Insurance Berhad serta Sanlam sebagai 
rakan strategik Koperasi MCIS Berhad, atas segala sokongan, bimbingan dan kerjasama 
yang diberikan. 

Penghargaan turut ditujukan kepada semua Anggota Lembaga, Jawatankuasa 
Kecil, Jawatankuasa Audit Dalaman, pihak pengurusan dan seluruh warga kerja Koperasi 
MCIS Berhad atas komitmen dan sumbangan yang diberikan. 

Kerjasama erat semua pihak menjadi asas kepada usaha kita untuk memastikan 
Koperasi MCIS Berhad terus kukuh, berdaya saing dan mampu memberikan manfaat 
terbaik kepada seluruh anggota. 

Semoga Koperasi MCIS Berhad terus berkembang, kukuh dan berjaya demi kepentingan 
seluruh anggota. 

Sekian, terima kasih. 

 

 

YB Dr. Gunaraj George 
Pengerusi 
Koperasi MCIS Berhad 

Ketua Bahagian Kewangan dan
Pengurusan Hal Ehwal Keahlian

PERINTAH TETAP MESYUARAT AGUNG PERWAKILAN 

KOPERASI MCIS BERHAD 
 

 
1. Perhimpunan 

 
Anggota-anggota hendaklah berhimpun di suatu tempat pada masa dan tarikh yang 
ditetapkan dalam Notis Mesyuarat. 
 

2. Bahasa Rasmi 
 
Bahasa Rasmi mesyuarat hendaklah Bahasa Malaysia. 
 

3. Pengerusi Mesyuarat 
 
Pengerusi mesyuarat hendaklah sebagaimana ditetapkan oleh Undang-undang Kecil 
Koperasi. 

 
4. Perkara-Perkara Mesyuarat 

 
Agenda mesyuarat hendaklah sebagaimana dinyatakan dalam Notis Mesyuarat. 
Semua perkara yang tercatat dalam Agenda Mesyuarat hendaklah diutamakan lebih 
daripada perkara-perkara yang lain. 

 
5. Korum 

 
Korum hendaklah sebagaimana ditetapkan oleh Undang-undang Kecil. 

 
6. Minit Mesyuarat Agung Yang Lalu 

 
Minit Mesyuarat Agung yang lalu akan diedarkan dan dibaca untuk pengesahan. 
Selain dari pembetulan minit, perbincangan atasnya tidak dibenarkan. Hanya selepas 
pengesahan dibuat dan ditandatangani oleh Pengerusi, ahli-ahli boleh bertanya 
sekadar mendapat penjelasan sahaja. Perbahasan terhadapnya tidak dibenarkan sama 
sekali. 

 
7. Setiausaha Mesyuarat 

 
Mesyuarat Agung boleh melantik seorang Setiausaha untuk mencatat perjalanan 
mesyuarat dan hendaklah menyerahkan Minit Mesyuarat itu kepada Setiausaha 
Koperasi ini dalam tempoh dua minggu dari tarikh Mesyuarat Agung diadakan. 

8. Hak-hak Perwakilan 

 
Perwakilan yang sah dalam mesyuarat mempunyai hak untuk bercakap, menyuarakan 
pendapat, pandangan, cadangan, sokongan dan mengundi atas sesuatu perkara yang 
dibincangkan dalam Agenda Mesyuarat. 

 
9. Laporan Tahunan 

 
9.1 Laporan Tahunan yang mengandungi Laporan Lembaga dan Penyata 

Kewangan akan dibentangkan untuk dibincangkan setelah Minit 
Mesyuarat Agung yang lalu disahkan. Penerimaannya hendaklah di bawah 
syor “ Telah diterima dan diluluskan”. 

 
9.2 Laporan Tahunan hendaklah diberi keutamaan dari lain-lain perkara. 

Sesuatu syor hendaklah dibuat terhadap mana-mana bilangan dalam 
laporan  tersebut dan ia hendaklah dibuat dengan persetujuan Pengerusi. 
Syor seperti ini hendaklah mengenai perkara yang tidak boleh diterima 
atau sebarang ketinggalan yang mendukacitakan. 

 
10. Tertib Bercakap 
 

10.1 Perwakilan yang ingin bercakap hendaklah bangun dan apabila dipanggil 
oleh Pengerusi hendaklah ia berdiri dan mengarahkan ucapannya kepada 
Pengerusi. Apabila lebih dari seorang bangun untuk bercakap, perwakilan 
terdahulu bangun diberi keutamaan. Walau bagaimanapun, keputusan 
terletak pada Pengerusi. 

 
10.2 Perwakilan tidak boleh bercakap lebih dari sekali di atas sebarang usul 

atau pindaan yang sama kecuali (sebagai pembawa usul atau pindaan 
kepada usul itu) untuk menjawab. Tetapi sekiranya ada pindaan dibuat ke 
atas usul, seseorang perwakilan, sungguhpun telah bercakap semasa 
perbincangan usul asal, boleh bercakap sekali lagi terhadap pindaan yang 
dibuat itu. 

 
10.3 Seseorang perwakilan tidak boleh mengganggu perwakilan yang sedang 

bercakap kecuali :- 
 

a) jika hendak mengeluarkan teguran berkenaan perkara tertib 
mesyuarat. Ketika itu perwakilan yang sedang bercakap hendaklah 
menarik perhatian kepada perkara yang hendak dikeluarkan buat 
pengetahuan mesyuarat dan diserahkan kepada Pengerusi untuk 
memutuskannya; atau 

b) jika hendak menerangkan apa-apa perkara yang dikeluarkan oleh 
perwakilan yang bercakap itu dalam ucapannya dengan syarat 

perwakilan yang sedang bercakap itu mahu beralah dan duduk dan 
perwakilan yang hendak mengganggu itu dipanggil oleh Pengerusi. 

 
10.4 Jika seseorang perwakilan mengganggu perwakilan lain yang sedang 

bercakap semasa mesyuarat berjalan atau menggunakan bahasa kasar atau 
biadab dan engkar mematuhi arahan Pengerusi apabila diminta menjaga 
tertib mesyuarat, namanya akan dicatat oleh Pengerusi. Ia akan diminta 
meninggalkan bilik mesyuarat dan tidak akan dibenarkan masuk selagi ia 
tidak meminta maaf yang memuaskan dan diterima oleh Pengerusi. 

 
10.5 Jika Pengerusi memberi arahan untuk bertenang, atau apa-apa arahan yang 

ada kaitan dengan mesyuarat, perwakilan yang sedang bercakap hendaklah 
kembali duduk dan lain-lain perwakilan tidak dibenarkan bercakap 
sehingga Pengerusi memberi kebenaran untuk melanjutkan perbincangan. 

 
11. Had Masa Bercakap 
 

Pembawa usul atau pindaan tidak dibenarkan bercakap lebih daripada lima minit. 
Perwakilan yang membicarakan usul selepas itu tidak dibenarkan melebihi tiga minit, 
kecuali jika dibenarkan masa tambahan oleh Pengerusi. Tambahan masa yang 
diberikan hendaklah tidak melebihi dua minit. 

 
12. Isi-isi Ucapan 
 

12.1 Perwakilan hendaklah menghadkan percakapan kepada perkara yang 
dibincangkan sahaja, dan tidak boleh mengeluarkan apa-apa yang tidak ada 
kaitan dengan perkara yang dibincangkan itu. 

 
12.2 Perkara-perkara yang dalam timbangan mahkamah tidak boleh disebut 
 
12.3 Perkara-perkara yang telah diputuskan oleh mesyuarat tidak boleh 

ditimbangkan semula kecuali dengan adanya usul tersendiri bagi membatalkan 
keputusan mesyuarat berkenaan dengan perkara itu. 

 
12.4 Seseorang perwakilan tidak boleh menggunakan bahasa biadab dan tidak 

boleh mengeluarkan sangkaan jahat terhadap perwakilan lain. 
 
12.5 Nama, kelakuan dan sifat Ke Bawah DYMM Seri Paduka Baginda Yang 

Dipertuan Agong atau nama DYMM Raja-Raja Melayu atau Tuan Yang 
Terutama, Yang Dipertua Negeri Pulau Pinang, Melaka, Sabah dan Sarawak 
tidak boleh digunakan bagi mempengaruhi Mesyuarat. 

 
12.6 Seseorang perwakilan yang bercakap tidak boleh menggunakan :- 

a) perkataan-perkataan derhaka pada negeri; 
b) perkataan-perkataan yang membangkitkn perasaan melawan kuasa 

kerajaan, dan 

c) perkataan-perkataan yang menaikkan perasaan sakit hati dan 
permusuhan di antara kaum di Malaysia. 

 
12.7 Jika pada timbangan Pengerusi, bahawa apa-apa usul atau pindaan atau 

perbahasan yang akan dijalankan atas usul atau pindaan itu tujuannya 
melanggar peraturan ini, maka Pengerusi boleh menolak usul atau pindaan itu, 
atau memberhentikan perbahasan itu dan memerintahkan supaya usul atau 
pindaan itu tidak dibahaskan lagi.  

 
13. Menutup Ucapan/Perbahasan 

 
Setelah sesuatu perkara dikemukakan kepada mesyuarat, seorang perwakilan boleh 
mencadangkan usul itu diputuskan. Jika pada fikiran Pengerusi usul itu tidak 
menyalahi dari segi mana-mana peraturan, maka perkara itu boleh dikemukakan 
untuk diputuskan dengan serta merta. Ia hendaklah diputuskan dengan tidak boleh 
dipinda atau dibincang (bahas) walaupun pembawa usul asal atau pindaan tidak 
berpeluang menjawab. 

 
14. Usul (motion) 

 
14.1 Sebarang cadangan pertama di dalam satu perkara akan dikenali sebagai “Usul 

Asal” dan semua cadangan mengenai perkara yang sama dikenali sebagai 
“Pindaan”. 

 
14.2 Tiap-tiap usul atau pindaan-pindaan kepadanya hendaklah ada pencadang dan 

penyokongnya dan hendaklah dibentangkan secara bertulis. 
 
14.3 Tiap-tiap usul yang hendak dimasukkan ke dalam Agenda hendaklah dihantar 

secara bertulis kepada Setiausaha Koperasi sekurang-kurangnya 30 hari 
sebelum Mesyuarat Agung diadakan. 

 
14.4 Seseorang perwakilan yang ingin menarik balik atau mengubah atau meminda 

isi-isi sesuatu usul yang dibuat olehnya boleh berbuat demikian dengan 
memberitahu secara bertulis berkenaannya kepada Setiausaha tujuh  (7) hari 
sebelum tarikh Mesyuarat Agung. Tetapi disyaratkan pindaan itu pada 
timbangan Pengerusi tidak mengubah asas atau tujuan yang terkandung dalam 
usul asal itu. 

 
14.5 Apabila sesuatu usul itu ditarik balik selepas ianya telah dimasukkan dalam 

Agenda, Pengerusi, apabila sampai masanya, hendaklah mengisytiharkan 
dalam Mesyuarat Agung bahawa usul tersebut itu telah ditarik balik dan tidak 
boleh dibahas lagi. 

15. Cadangan dan Sokongan 
 
15.1 Sesuatu usul atau pindaan tidak boleh dibincangkan atau dibahas sehingga ia 

mendapat sokongan. Jika tiada sokongan usul atau pindaan itu gugur dengan 
sendirinya. 

 
5.2 Seseorang perwakilan tidak boleh mencadang atau menyokong lebih dari 

sekali. Pencadang atau penyokong sesuatu usul atau pindaan usul tidak boleh 
mengemukakan (mencadang) atau menyokong pindaan lain kepada usul 
tersebut. 

 
16. Pindaan 

 
Jika sebarang pindaan dikemukakan dan disokong terhadap sesuatu usul, pindaan 
selanjutnya tidak boleh dibuat sehingga pindaan terdahulu itu dibatalkan. Apabila 
pindaan kepada usul tersebut diisytiharkan, usul yang dipinda menjadi usul asal, yang 
mana pindaan-pindaan selanjutnya boleh dikemukakan tertakluk kepada peraturan 18 
Perintah Tetap ini. 

 
17. Hak Menjawab 
 

17.1 Pembawa usul (termasuk pembawa pindaan yang menjadi usul asal) 
mempunyai hak untuk menjawab dengan syarat ia hendaklah menjawab 
kepada ucapan yang dibuat olehnya terdahulu. Perkara-perkara baru tidak 
boleh dibangkitkan. Setelah menjawab, usul hendaklah diundi dengan segera 
untuk mendapatkan keputusan majoriti perwakilan. 

 
17.2 Jika usul asal telah diganti dengan pindaan, hak menjawab diberikan kepada 

pembawa pindaan. 
 
18. Pengundian 

 
18.1 Semua perkara hendaklah diputuskan secara kolektif dan bersama oleh 

perwakilan koperasi anggota dan perwakilan anggota-anggota individu. 
 
18.2 Semua perkara hendaklah diputuskan dengan majoriti mudah undi secara 

menyeluruh (across-the-board voting / combined voting) oleh perwakilan 
koperasi anggota dan perwakilan anggota-anggota individu secara angkat 
tangan melainkan satu pungutan undi (poll) diminta oleh mana-mana proksi 
koperasi anggota sebelum atau semasa pengisytiharan keputusan angkat 
tangan. Jika undi sama banyak, maka perkara yang diundi itu hendaklah 
disifatkan kalah dan Pengerusi Mesyuarat tidak mempunyai undi pemutus. 

 
18.3 Pemilihan anggota-anggota Lembaga hendaklah juga diputuskan oleh 

perwakilan Koperasi anggota dan perwakilan anggota-anggota individu secara 
kolektif dan bersama dengan majoriti mudah undi secara menyeluruh  (across-

the-board voting / combined voting ) oleh perwakilan koperasi anggota dan 
perwakilan anggota-anggota individu. Perwakilan Koperasi anggota, di 
samping mengundi untuk calon anggota Lembaga daripada kategori 
perwakilan koperasi anggota, boleh juga mengundi untuk calon anggota 
Lembaga daripada kategori perwakilan anggota-anggota individu  dan pada 
masa yang sama perwakilan anggota-anggota individu, di samping mengundi 
untuk calon-calon anggota Lembaga daripada kategori perwakilan anggota-
anggota individu, boleh juga mengundi untuk calon anggota Lembaga 
daripada kategori perwakilan Koperasi anggota.  

 
18.4 Pengerusi mesyuarat tidak boleh mengundi berkenaan sebarang perkara 

mengenai dirinya sendiri. 
 
18.5 Hak dan bilangan undi perwakilan Koperasi anggota dan perwakilan anggota-

anggota individu hendaklah sebagaimana ditetapkan oleh Undang-Undang 
Kecil Koperasi. 

 
18.6 Satu Jawatankuasa Pemerhati seramai tiga (3) orang dan lima (5) orang 

pengira undi hendaklah dilantik dari kalangan perwakilan yang hadir di 
Mesyuarat Agung Perwakilan Tahunan 

 
19. Adab Anggota Tidak Bercakap 

 
Masa Mesyuarat sedang berjalan :- 
 

a) perwakilan hendaklah masuk ke Dewan atau keluar daripada Dewan atau 
meminta diri daripada Dewan dengan tertib adab ; 

b) seseorang perwakilan tidak boleh melintas ruangan tengah Dewan tanpa apa-
apa urusan ; 

c) perwakilan tidak boleh membaca surat-surat khabar, buku-buku, surat-surat 
atau lain-lain kecuali risalah yang ada kena mengena dengan perkara yang 
dibahaskan; 

d) masa seseorang perwakilan bercakap, perwakilan lain hendaklah diam dan 
tidak mengganggu. 

 
20. Kuasa Pengerusi Mesyuarat dan Tertib Dalam Mesyuarat 

 
20.1 Bila perwakilan ditegur oleh Pengerusi berkenaan dengan peraturan mesyuarat 

atau bangun semasa perbahasan berjalan, mana-mana perwakilan yang sedang 
bercakap atau yang hendak bercakap, hendaklah duduk dan Mesyuarat 
hendaklah diam supaya percakapan Pengerusi dapat didengar dan tidak 
terganggu. 

 
20.2 Adalah menjadi tanggungjawab Pengerusi memastikan supaya Perintah Tetap 

Mesyuarat ini dipatuhi dan keputusannya mengenai apa-apa perkara peraturan 
mesyuarat tidak boleh diminta ditimbangkan semula. 

20.3 Pengerusi, setelah menarik perhatian mesyuarat kepada kelakuan seseoarang 

perwakilan yang degil dengan menyebutkan perkara-perkara yang tidak kena 
mengena dengan perkara mesyuarat boleh memerintahkan ia berhenti 
bercakap. 

 
20.4 Pengerusi hendaklah memerintahkan mana-mana perwakilan yang 

berkelakuan tidak senonoh (biadab) keluar dengan serta merta daripada 
mesyuarat. 

 
20.5 Perwakilan yang diperintah keluar menurut 21.4, dengan serta merta 

hendaklah keluar dari dewan dan tidak dibenarkan masuk hingga habis 
mesyuarat. 

 
20.6 Sesuatu perkara yang berbangkit mengenai prosedur, maka proses pengundian 

untuk membuat keputusan adalah tidak diperlukan. Adalah memadai dengan 
keputusan Pengerusi sahaja. Sekiranya perkara yang dibincangkan melibatkan 
perkara hakiki (substantive), maka perkara itu hendaklah diundi dengan segera 
untuk mendapatkan keputusan majoriti perwakilan. 

 
20.7 Jika Mesyuarat Agung membincangkan sesuatu perkara yang melibatkan 

kepentingan Pengerusi, maka mesyuarat hendaklah dipengerusikan pleh 
seorang yang lain sehingga keputusan telah dibuat. Dalam hal ini prinsip 
keadilan sejagat (natural justice) hendaklah dipakai. 

 
20.8 Jika berlaku kekacauan  besar dan luar jangka dalam mesyuarat, Pengerusi 

boleh, jika pada pandangannya didapati wajar, menangguhkan mesyuarat 
tanpa perlu meminta keputusan mesyuarat selama yang ditetapkan olehnya.   

 
21. Penggantungan Mana-mana Peruntukan Perintah Tetap Mesyuarat Agung 

Perwakilan 
 
Mana-mana peruntukan Perintah Tetap Mesyuarat Agung Perwaklan ini boleh 
diketepikan atas cadangan mana-mana perwakilan berhubung dengan mana-mana 
perkara khas mengenai kelicinan  pengendalian mesyuarat dengan syarat cadangan itu 
hendaklah dipersetujui dengan kelebihan undi dua pertiga (2/3) 

 
22. Kuasa Pembatalan 

 
Lembaga dari masa kesemasa boleh mengemukakan cadangan kepada Mesyuarat 
Agung bagi membatalkan atau meminda mana-mana peruntukan Perintah Tetap 
Mesyuarat  Agung Perwakilan ini. 

Diakui  Perintah Tetap Mesyuarat Agung Perwakilan Koperasi MCIS Berhad 
dibentang, dibincang dan diterima dalam Mesyuarat Agung Perwakilan Tahunan ke 37 
Koperasi MCIS Berhad yang diadakan pada 25 Mac 2000 dan perintah Tetap ini 
hendaklah digunapakai pada 25 Mac 2000 dan hendaklah dipatuhi oleh semua Mesyuarat 
Agung Perwakilan Koperasi  MCIS Berhad. 
 
 
DENGAN PERINTAH LEMBAGA KOPERASI MCIS BERHAD 
 
Gunapakai Perintah Tetap Mesyuarat Agung Perwakilan Tahunan Koperasi MCIS 
Berhad berkuatkuasa pada 25 Mac 2000 dan seterusnya. 
 
 
 
 

  
 
 

      

15



16



17



18



19



20



21



22



23



24



25



26



27



28



29



30



31



32



33



34



35



36



37



38



39



40



41



42



43



44



45



46



47



48



49



50



51



52



53



54



55



56



57



58



59



60



61



62



63



64



65



66



67



68



69



70



71



72



73



74



75



76



77



78



79



80



81



82



83



84



85



86



87



88



89



90



91



92



93



94



95



96



97



98



99



100



KOPERASI KREDIT PEKERJA-PEKERJA MALAYSIA BERHAD
ெதாழிலாளர் கூட்டுறவு நாணயச் சங்கம் மேலச�ய ந�றுவனம்

THE WORKERS CO-OPERATIVE CREDIT SOCIETY MALAYSIA LIMITED

MESYUARAT AGUNG PERWAKILAN TAHUNAN KE-63
KOPERASI MCIS BERHAD

With Best Compliments
FROM

 Chairman, Board Members, Management & Members 
KOPERASI KREDIT PEKERJA-PEKERJA MALAYSIA BERHAD

1-3-6 Kompleks Kantonmen Prima, No 698, Jalan Ipoh Batu 4 1/2, 51200 Kula Lumpur
Tel : 017-5620778 / 0392129633 

Email : kkpberhad80@gmail.com / Website : www.kkp.org.my 

வாழ்த்துகள்

Mengucapkan Syabas  

kepada 
KOPERASI MCIS BERHAD 

Sempena 
MESYUARAT AGUNG PERWAKILAN TAHUNAN 

2026 

Daripada 
Venkatasal Rao Nookaiah 

Pengerusi Kebangsaan 

Anggota Lembaga & Pengurusan 

 
24, Jalan Kempas 1, Taman Kempas Indah 2, 09000 Kulim, Kedah. 

Tel : 04-491 0653 










